
DATGANIAD Y DARPARWR AR REOLI IECHYD A DIOGELWCH

Mae’r meini prawf a ganlyn yn rhwymedigaethau contractiol. Mae Cod Ymarfer yr Adran Addysg a Sgiliau ar Iechyd a Diogelwch ar gyfer Darpariaeth dan Gontract (Cyhoeddiad 6) yn rhoi cyfarwyddyd manwl ar y meini prawf hyn. Bydd Llywodraeth Cymru yn defnyddio'r meini prawf i sicrhau bod system Rheoli Iechyd a Diogelwch y Darparwr yn bodloni’r gofynion.
1.  Rheoli Iechyd a Diogelwch:- Mae gan y darparwr systemau a gweithdrefnau effeithiol sy’n dylanwadu ar y strwythur trefniadol, y trefniadau, y safleoedd a’r cyfarpar yn yr holl leoliadau a ddefnyddir i gyflwyno rhaglenni dysgu. Mae tystiolaeth ar gael, ar ffurf dogfennau, i ddangos bod y system rheoli yn cael ei hadolygu/ei harchwilio o leiaf bob blwyddyn. Wrth gynnal adolygiad/archwiliad, rhaid cynnwys trefniadau’r cyflogwr/lleoliad ac isgontractwyr y darparwr, a rhaid hefyd fynd ati i wirio’r holl leoliadau hyfforddi/dysgu. Lle bo hynny’n briodol, rhaid gwirio cyfarpar, unrhyw waharddiadau, yr oruchwyliaeth sydd ar gael, ac unrhyw faterion iechyd. Rhaid cadarnhau hefyd a yw’r yswiriant a ddarperir yn ddigonol ai peidio, a rhaid cofnodi’r wybodaeth honno.
1.1. Polisi Iechyd a Diogelwch:- Rhaid wrth bolisi iechyd a diogelwch cyfredol sydd wedi ei lofnodi ac sy’n cynnwys ymrwymiad diamwys i ddarparu amgylchedd gwaith iach a diogel ar gyfer pawb. Mae’r polisi’n manylu ar y gweithdrefnau a’r trefniadau ar gyfer asesu a yw cyflogwyr/lleoliadau ac isgontractwyr y darparwr yn addas ai peidio.

1.2 Asesiadau Risg:- Cwblhawyd yr holl asesiadau risg priodol, cofnodwyd y peryglon mawr, a sefydlwyd mesurau effeithiol i’w rheoli. Mae’r asesiadau’n ystyried yr unigolion hynny a allai fod o dan fwy o risg, h.y. pobl ifanc, pobl ag anawsterau dysgu a/neu anableddau etc.Cwblhawyd yr asesiadau risg cyn i’r hyfforddi/dysgu ddechrau ac mae’r risgiau wedi eu lleihau i'r lefel isaf sy'n ymarferol bosibl. Adolygir asesiadau risg yng ngoleuni gwybodaeth newydd, h.y. ar ôl ymchwilio i ddamweiniau.

2. Cymwyseddau’r Staff:- Yn unol â Rheoliadau Rheoli Iechyd a Diogelwch yn y Gwaith 1999, mae person cymwys penodol wedi ei benodi at ddibenion iechyd a diogelwch er mwyn cynghori ar fesurau ataliol ac amddiffynnol. Mae systemau wedi eu sefydlu er mwyn nodi’r anghenion sydd gan y staff sy’n fetio, yn monitro ac yn goruchwylio o safbwynt hyfforddiant iechyd a diogelwch a hyfforddiant mewn sgiliau penodol megis ymchwilio i ddamweiniau. Mae digon o adnoddau ar gyfer yr anghenion hyfforddi ac mae’r anghenion hynny’n cael ei diwallu.

3. Yr Amgylchedd Dysgu:– Mae’r darparwr yn gallu dangos bod yr holl hyfforddiant/dysgu a ddarperir ar ei dir a’i adeiladau ef ei hun, neu a gaiff ei reoli’n uniongyrchol gan y Darparwr, yn cael ei gyflwyno mewn amgylchedd dysgu sy’n ddiogel ac yn iach, a lle mae cyfleusterau lles digonol, a lle cafodd y risgiau i ddysgwyr eu lleihau i’r lefelau isaf sy’n rhesymol ymarferol.
4. Cyfarpar, Deunyddiau a Systemau Gweithio Diogel: - Mae’r Darparwr yn gallu dangos bod yr hyfforddiant/dysgu a ddarperir ar ei dir a’i adeiladau ef ei hun, neu a gaiff ei reoli’n uniongyrchol gan y Darparwr yn cael ei ddarparu ar gyfarpar a pheiriannau sy’n addas at y diben, sydd â dyfeisiadau diogelwch digonol ac sy’n cael eu 

digonol, ac sy’n cael eu cynnal a’u cadw a’u harchwilio’n briodol.  
Aseswyd y risg sy’n gysylltiedig â defnyddio, storio a chludo deunyddiau, gan gynnwys cemegau, sydd i’w defnyddio wrth hyfforddi/dysgu, a sefydlwyd mesurau priodol i’w rheoli. Sefydlwyd a chofnodwyd Systemau Gweithio diogel ac mae’r holl staff a’r dysgwyr yn eu deall. Darperir cyfarpar a dillad diogelu personol priodol pan fydd asesiadau risg yn nodi bod angen hynny, ynghyd â 
hyfforddiant a goruchwyliaeth ddigonol er mwyn sicrhau bod y cyfarpar a’r dillad hynny’n cael eu defnyddio, eu cynnal a’u cadw a’u storio’n gywir.
5. Rhaglenni Sefydlu  / Hyfforddiant Iechyd a Diogelwch ar gyfer Dysgwyr:-.
Mae’r darparwr yn gallu dangos bod ei gyflogwyr/lleoliadau a’i isgontractwyr wedi darparu rhaglenni cynefino addas a digonol i’r dysgwyr ym maes iechyd a diogelwch. Mae hyfforddiant iechyd a diogelwch yn rhan annatod o’r holl hyfforddiant/dysgu.Mae’r darparwr yn gallu dangos bod ganddo drefniadau ar gyfer rhoi gwybodaeth a phrofi dealltwriaeth sy’n mynd i’r afael ag anghenion a gallu’r dysgwyr. Cofnodir yr hyfforddiant cynefino a’r hyfforddiant arall a ddarperir ym maes iechyd a diogelwch.
6.  Ymchwilio i Ddamweiniau / Afiechydon a’u Cofnodi:- Mae gan y darparwr weithdrefnau ysgrifenedig ar gyfer ymchwilio i ddamweiniau, afiechydon neu ddigwyddiadau peryglus ac ar gyfer hysbysu amdanynt, ar gyfer ei dir a’i adeiladau ei hun, ac ar gyfer tir ac adeiladau/lleoliadau gwaith y cyflogwr/lleoliad ac isgontractwyr y darparwr, a dylai’r gweithdrefnau hynny gydymffurfio â’r ddeddfwriaeth ac â gofynion yr Adran Addysg a Sgiliau. Mae’r gweithdrefnau hynny’n nodi’r camau y bydd angen eu cymryd er mwyn atal unrhyw sefyllfa rhag codi eto, a'r trefniadau er mwyn sicrhau eu bod yn cael eu cymryd. Mae staff priodol yn gymwys ym maes ymchwilio i ddamweiniau/afiechydon a hysbysu amdanynt.
7.  Argyfyngau:- Mae’r darparwr wedi sefydlu gweithdrefnau digonol ar gyfer argyfyngau, h.y. cymorth cyntaf a thân, ac mae’r gweithdrefnau hynny’n cael eu cynnal yn briodol bob amser. Mae’n sicrhau bod y dysgwyr a’r staff yn gyfarwydd â’r gweithdrefnau hyn.

8. Fetio:- Mae gan y darparwyr ac isgontractwyr y darparwyr systemau er mwyn sicrhau bod pob cyflogwr/lleoliad yn cael ei fetio cyn i ddysgwr gael ei leoli yno.
Wrth fetio, ystyrir y gwaith y bydd y dysgwr yn ei wneud, a'r mannau lle bydd y dysgwr yn gweithio. Mae’r fetio’n cael ei wneud gan staff cymwys sydd wedi cael eu hyfforddi. Mae’r cofnodion a gedwir am y broses fetio yn dangos yn glir pa ganfyddiadau y mae gofyn rhoi sylw iddynt, sut y bwriedir eu datrys, a’r amserlenni ar gyfer gweithredu.
9. Dulliau o Reoli drwy Gontract:- Mae’r darparwr yn gallu dangos bod contract ysgrifenedig ar wahân ar gyfer pob cyflogwr/lleoliad a phob un o isgontractwyr y darparwr. Mae’r contract yn cynnwys, o leiaf, y meini prawf y manylir arnynt yng Nghod Ymarfer yr Adran Addysg a Sgiliau ar Iechyd a Diogelwch ar gyfer Darpariaeth dan Gontract, adran naw.

10. Monitro:- Mae’r systemau monitro sydd gan y darparwyr ac isgontractwyr y darparwyr yn cynnwys yr adolygiad o drefniadau iechyd a diogelwch yn y gweithle a chyfweliadau gyda’r dysgwyr a’u goruchwylwyr. e’r Cofnodion Monitro yn dangos yn glir pa ganfyddiadau y mae angen rhoi sylw iddynt a bod camau gweithredu yn cael eu cymryd yn unol â’r amserlenni y cytunwyd arnynt.

(Enw’r sefydliad)   





Cyfnod y Contract: 

Dilëwch un o’r datganiadau isod fel y bo’n briodol.





Rydym ni (Enw’r Darparwr) ______________________________________ wedi nodi drwy’n harchwiliad blynyddol ein bod yn gallu dangos bod y modd y mae ein sefydliad yn rheoli iechyd a diogelwch yn bodloni’r meini prawf uchod o leiaf.





Rydym ni  (Enw’r Darparwr) _________________________________________wedi nodi drwy’n harchwiliad blynyddol nad ydym yn gallu bodloni un neu ragor o’r meini prawf uchod. Rydym wedi mynd i’r afael â’r materion hyn yn y Cynllun Datblygu Iechyd a Diogelwch amgaeedig.  








Enw Pennaeth y Sefydliad:	_______________________________________________ 


(Llythrennau bras) 








Llofnod Pennaeth y Sefydliad:	_____________________________________________ 








Enw Llofnodwr y Contract:		_____________________________________________ 


(Os yn wahanol i’r uchod / llythrennau bras)








Llofnod Llofnodwr y Contract:             _____________________________________________








Cyfeiriad				_______________________________________








					_______________________________________





				


					_______________________________________





Rhif Ffôn				_____________________�������_________________________





Rhif Ffacs				_______________________________________





Cyfeiriad e-bost			_______________________________________





Dyddiad : 				_____/_____/_____

